
GOUVÈNÈ CUOMO ANONSE MODÈNIZASYON NAN OPERASYON IZIN THURO METAL PRODUCTS NAN 

LONG ISLAND POU PÈMÈT KONPAYI A KREYE EPI KONSÈVE PLIS PASE 65 DYÒB NAN NEW YORK 

 

Modènizasyon Operasyon yo pral Fè Izin lan Vin Pi Konpetitif, Konsève Dyòb nan Long Island 

 

Gouvènè Andrew M. Cuomo te anonse jodi a Thuro Metal Products, Inc. (TMP), youn nan prensipal 

fabrikan pwodui metal presizyon pou endistri ekipman ayewospasyal, otomobil, ak endistriyèl yo, ap 

amelyore epi modènize operasyon li yo nan Long Island nan Brentwood, Konte Suffolk. TMP ap achte 

nouvo machin ak ekipman, epi nou ap renove enstalasyon ki egziste deja yo, pou garanti konpayi a 

respekte nouvo standa endistri a epi rete konpetitif ak lòt fabrikan ameriken ak ewopeyen. Pwojè a pral 

pèmèt TMP evite diminye operasyon li yo, men agrandi yo pito, sa ki pral konsève plis pase 50 dyòb epi 

kreye 15 nouvo dyòb nan Long Island.  

 

“Patenarya piblik-prive sa se yon lòt egzanp sou kijan gouvenman eta a ap transfòme anviwonman dafè 

a nan Eta New York,” te deklare Gouvènè Cuomo. “Ak amelyorasyon operasyon li yo nan Brentwood, 

Thuro Metal Products ap reprann pozisyon li kòm motè ekonomik Long Island epi ranfòse konpetitivite li 

nan ekonomi mondyal la. Modènizasyon sa pral kreye ak kenbe dyòb nan Long Island tou, epi mwen 

swete devlopman san rete TMP nan Eta New York.” 

 

Antanke konpayi ki devlope nan Long Island, TMP fabrike pyès metal machin presizyon pou endistri 

ekipman ayewospasyal, otomobil, ak endistriyèl, ak militè tou, depi kòmansman lane 1970 yo. Pandan 

lane 1970 ak 1980 yo, TMP te vinn prensipal founisè rakò idwolik presizyon ak pyès ki itilize nan avyon 

militè. Nan lane 2005, TMP te retire tèt li nan esplwatasyon dirèk NYTEX Automatic Products – yon filyal 

enpòtan TMP depi lane 1990 – pou li te konsantre l sou amelyorasyon de entalasyon TMP yo ki nan New 

York, ak kòm objektif espòtasyon pyès Idwolik Otomobil sou kontinan Ewopeyen an. 

 

“Nou te konnen envestisman nan modènizasyon operasyon nou yo tap pèmèt nou fè konpetisyon sou 

mache Ewopeyen an alòske n ap fabrike pwodui nou yo nan New York. Gen yon gwo avantaj nan to 

chanj lan epi nou respekte standa ewopeyen Kontwòl Pwodiksyon Otomobil yo, sa ki mete nou nan yon 

nivo pi wo pase sa kap pwodui pou mache nasyonal la sèlman,” te deklare David A. Thuro, Prezidan, 

Thuro Metal Products, Inc. “Apre premye espedisyon pwodiksyon ki soti nan enstalasyon New York 

Thuro yo te fèt pou peyi Oland ak Tiki, nou te devlope nouvo pwogram pou ane sa ki tap mande lòt pi 

gwo envestisman pou ogmante kapasite pwodiksyon nou. Sipò nou jwenn nan State’s Excelsior Jobs 

Program lan se yon boustè pou nouvo envestiman nou yo ak pou dyòb nap kreye yo.” 

 

Pou ede pwojè a vanse nan Eta New York State, Empire State Development ap bay  $200.000 nan kredi 

enpo sou baz pèfòmans Excelsior Jobs Program lan, ki makonnen ak kreyasyon dyòb ak angajman 

envestisman. Konpayi an prevwa pou l envesti plis pase $3 milyon nan nouvo machin ak ekipman, ak  

renovasyon nan enstalasyon li yo pou amelyore operasyon fabrikasyon li yo. TMP deja envesti $750.000 

nan renovasyon izin ak nouvo machin ak ekipman, ansanm ak rekritman 6 nouvo asosye foultaym pou 

fasilite lòt pwogram Idwolik Otomobil sou plizyè ane sa yo. 

 

Prezidan, Direktè Egzekitif, ak Komisyonè Empire State Development, Kenneth Adams, te di konsa, 

“Anba lidèchip Gouvènè Cuomo, New York ap fè envestisman entelijan, stratejik pou kreye dyòb ak pou 

stimile kwasans ekonomik. Thuro Metal Products gen yon long tradisyon fabrikasyon pwodui bon kalite 

nan Eta New York, epitou nou fyè pou n asosye ak konpayi a pou garanti yo rete konpetitif, kontinye ap 

opere efikasman epi kreye dyòb pou moun Long Island pou ane k ap vini yo.” 

 

Sipò ki soti nan ESD esansyèl pou TMP vanse ak pwojè a – san renovasyon yo ki pou respekte nouvo 

standa endistri a, konpayi a tap blije bese pwodiksyon epi diminye nan pèsonèl li. Kòm konsekans, yo 

pral kenbe plis pase 50 anpwaye, olye yo revoke yo, epi TMP ap kreye 15 nouvo dyòb. 

 

Senatè Lee M. Zeldin te di konsa, “Agrandisman TMP se yon pa nan bon direksyon pou izin Long Island. 

Mwen remèsye ESD pou travay yo epi mwen akeyi opòtinite a pou non sèlman pwoteje dyòb ki la deja 

yo, men tou kreye nouvo dyòb pou moun Long Island.” 

 

“Kreyasyon ak konsèvasyon dyòb nan Konte Suffolk enpòtan anpil pou garanti stablite ekonomik Konte a,” 

te deklare Egzekitif Konte Suffolk la, Steve Bellone. “Mwen remèsye Gouvènè Cuomo ak Empire State 

Development Corp pou travay yo ak Thuro Metal Products pou ede yo nan agrandi operasyon yo ak nan 

kenbe opòtinite travay isit nan Suffolk.”  

 

John Cochrane, Konseye minisipalite Islip, te di konsa, “Thuro sipòte endistri ayewospasyal la, yon sektè 

Vil Islip rekonèt kòm enpòtan anpil anpil pou ekonomi lokal nou an. Anplis, antrepriz Thuro founi machin 

presizyon bay lòt konpayi ayewospasyal ki baze nan Islip epi akòz siksè san rete yo; yo ede lòt konpayi 

nan kwasans endistri vital sa. Excelsior Jobs Program lan esansyèl pou konpayi tankou Thuro epi nou 

pote gwo sipò pou asistans finansye Empire State Development ap bay la.” 

